Credo’r gŵr goludog neu glodforedd y pwrs a’r arian, i’w chanu ar Y Foes.

1.

Yr holl gybyddion, foelion filie, gore bwndel, gwŷr y bandie,

Gwrandewch ar ganiad bach o’m gene, plethiade pyncie pwrs;

Y fo ydyw delw’r breiniol deulu, mae amryw o hyd o’i grud i’w gredu,

A’r gŵr goludog mae fo i’w gledu, gwnewch chwithe ei garu am gwrs;

Y pyrse yw angylion yr esgobion yn eu gowne duon da,
Y pwrs ni chalyn mo’r cardotyn na’r oferddyn clirwyn cla’;

Hwn o hyd er dechre’r byd yw credo’r dynion cledion clyd, 

Nhw r(n’ eu hoedel, drafel drud, rhag penyd ar y pwrs;

Ni wna’r esgobion neb yn berson wrth dirion gyfion gwrs;

Y person doetha’ yn dyrnas yma ydyw’r llawna’, benna’ ei bwrs;

Pob cownsler draw ni chwyd mo’i law, bydd siŵr â’i big mor sur â baw;

Am bwrs ac arian druan draw fe fydd gŵr hylaw hy.

2.

Y marchog penna’, gryfa’ ei grefydd, a phob hynod eurglod arglwydd,

Pob goludog sy yn y gwledydd, ei obennydd ydyw ei bwrs;

Pob ras ceffyle sydd yn ffaelu, on’d pyrse ac arian sydd i’w gyrru?

Trwy Gymru bêr, trwy Loeger liwgu, y nhw sy’n cefnu ein cwrs;

Pwrs ac arian fydd yn gwyro ac weithie yn cuddio’r cam,
Pwrs ac arian fydd yn gyrru un i wadu felly ei fam;

A’r llwm ei law yn sefyll draw mor oer ei le a’i fere yn faw,

Rhyw oerni a dig, rhoi arno daw na buase i’w burlaw bwrs;

Gwŷr y pyrse, gore parsel, sy a’u trafel ym mhob tre’,
I fewn ac allan parch a fynnan’ a mwynlan lydan le;

Y nhw ydyw’r byd a’r perle drud sy’n byw yn eu plase a’u cloee clyd
A’r gwŷr tylodion fryntion fryd mewn llychlyd ludlyd le.

Credo’r Gwr goludog, neu G[  ]foredd y Pwrs ar Ari[ ]. Yw chanu ar, Y Voes.

1.

Yr holl gybyddion foelon filie,

Gore bwndel, gwyr y bandie,

Gwrandewch ar ganniad bach om gene,

[ ]ethiade pyngcie pwrs;

Y fo ydiw delw’r breiniol deulu

Mae amryw o hŷd oi gryd iw gredu,

Ar gwr goludog mae fo iw gledu;

Gwnewch ithe i garu am gwrs:

Y pyrsau iw angylion yr esgobion,

Yn eu gowne duon da,

Y pwrs ni chenlyn mo’r cardotun,

Na’r oferddyn clirwyn cla;

Hwn o hŷd, er dechrau’r bŷd,

Iw credo’r dynion c’ledion clŷd, 

Nhw rôn eu hoedel drafel drud

Rhag penyd ar y pwrs,

Ni wna’r esgobion neb yn berson

Wrth dirion gyfion gwrs;

Y person doetha yn deyrnas yma

Ydiw’r llowna benna i bwrs

Pob cownsler draw, ni chwyd moi law

Bydd siwr a’i big mor sur a baw;

Am bwrs ag arian druan draw

Fo fydd gwr hylaw hy.

2.

Y marchog penna gryfa i grefydd,

A phob hynod eurglod arglwydd

Pob goludog sy yn y gwledydd

Ei obennydd ydiw ei bwrs;

Pob râs ceffylau sydd  yn ffaelu

Ond pyrsau ag arian sydd iw gyrru,

Trwy gymru bêr trwy loeger liwgu,

Y nhw sy n cefnu’n cwrs

Pwrs ag arian fydd yn gwyro

Ag weithie’n cuddio’r cam;

Pwrs ag arian fydd yn gyrru

Un i wadu fellu ei fam

Ar llwm ei law yn sefyll draw,

Mor oer ei le ai ferre yn faw,

Rhyw oerni a dig, rhoi arno daw,

Na basau iw bur law bwrs:

Gwyr y pyrsau gorau parsel,

Sy ai trafel ymhob tre;

I fewn ag allan parch a fynnan

A mwynlau lydan le;

Y nhw ydiw’r byd ar perlau dryd,

Sy’n byw’n eu plasau a’u cloyau cly[ ]
Ar gwyr tylodion fryntion fryd,

Mewn llychlyd ludlud le.

Hugh Jones, Llangw[ ]

Y testun
Collwyd y rhan fwyaf o’r wynebddalen.

